
Уншихын өмнө: 

Адууг унаж, эдлэхэд хазаар, ногт, чөдөр, хударга, эмээл, ташуур, хошуут, тэрэг, 
тэрэгний хэрэглэл, хусуур, сойз гэх мэт тоног хэрэглэл ордог. Ногтны тухай дэлгэрүүлж 
уншаарай.  

НОГТ 

Ногт гэдэг нь малын толгойд зүүж оосорлох хэрэгслийг хэлнэ. Ногтонд 4 алд орчим 
сур буюу дээс орно. Ногт нь хамар, шил, эрүүний гогцоо, цулбуур, сагалдарга гэсэн 
үндсэн хэсэгтэй байна. Адуунд голдуу суран ногт хэрэглэнэ. Тэмээ, үхэрт дээсэн ногт 
тохиромжтой. Харин унаганд дээсэн ногт голдуу хэрэглэнэ. Дээсэн ногт зөөлөн 
байдаг тул унаганы шил, хамар халахгүй сайн байдаг. Та нар шил, хамар халах гэдэг 
үгийг мэдэх үү? Ногтны ором орж, цэврүү шарх үүсэн шинжийг хэлдэг юм. Иймд 
унаганы ногтыг үе үе үзэж байх хэрэгтэй. Мөн бороотой үед дээсэн ногт чангарч бариу 
болдог. Ийм үед сул болгож, тохируулах нь чухал.  (98 үг) 

Зөв, буруу эсэхийг сонгон тэмдэглээрэй.  

1. Ногтыг адууны толгойд зүүдэггүй.  
a. Зөв  б. Буруу 

2. Сураар ногт хийдэг. 
a. Зөв   б. Буруу 

3. Дээсэн ногт зөөлөн учраас унаганд зориулдаг.  
a. Зөв  б. Буруу 

4. Ногтны оромноос цэврүү шарх үүсэж болно.  
a. Зөв  б. Буруу 

5. Бороотой үед дээсэн ногт зүүдэггүй. 
a. Зөв  б. Буруу 

Үгийн утгын тайлбарыг бичиж тэмдэглээрэй.  

 сур – шир арьсыг элдэж урт зүссэн нь 

 дээс – үс, хялгас, олс зэргээр томж буюу эрчилж хийсэн оосор 

Даалгавар: 

1. Эхийг 5 уншаад материал дасгалыг хийнэ.  
2. Үгийн тайлбарыг бичиж, үг орсон нэг нэг өгүүлбэр зохионо. 
3. Ногт эхийн 3 өгүүлбэрийг бичиж ЗГ улаан өнгөөр будна.  
4. Ногт эхийн 7 өгүүлбэрийг бичиж ЭГ ногоон өнгөөр будна.  
5. Гэр бүлийн 1 гишүүндээ талархлын захидал бичээрэй. 40-50 үг 


